1 сентябрендә районыбыз мәктәпләре белем дөньясына кабат ишекләрен ачты. Җәй шулай инде ул – тиз үтә. Тиз үтсә дә, мәктәп сагындыра. Мәктәпләребез бит һәр уку елына зур әзерлек белән килә – ремонт эшләре башкарыла, яңа җиһазлар белән баетыла.
 Түбән Әлки  урта мәктәбе укучылары  Белем бәйрәменә җыелдылар, алар бәйрәмгә җентекләп әзерләнгән – матур-матур шигырьләр сөйләделәр, җырладылар.
Менә беренче кыңгырау чыңлады. Балалар яңа  матур сыйныфларга уку елының тәүге дәресенә ашыктылар. Ә ул – Тынычлык, мәрхәмәт, хәвефсезлек дәресе.

